
GOUVÈNÈ CUOMO MANDE YON EVALYASYON DEGA INONDASYON NAN ZÒN LONG ISLAND KI VIKTIM 

GWO LAPLI AK INONDASYON SAN ZATANN  

 

Gouvènè a pwolonje depwaman Sant Kòmann Mobil DFS la pou pay èd nan zafè asirans nan 

Brookhaven nan vandredi epi nan Babylon nan Samdi ak Dimanch 

 

Gouvènè Cuomo Kreye Sant Sèvis Asistans nan Sitiyasyon Dezas epi fè yon espoze sou resous ak 

konsèy pou fanmi ak biznis viktim kap negosye ak konpayi asirans yo 

 

Gouvènè Andrew M. Cuomo jodi a te mande Divizyon Sekirite Enteryè ak Sèvis Ijans pou yo kowòdone 

ak otorite lokal sou evalyasyon dega inondasyon nan Long Island apre gwo lapli ak inondasyon san 

zatann semèn sa. Li te tou pwolonje lè yo epi ogmante kantite kote Sant Kòmann Mobil Sèvis Finans lan 

ap ye pou ka bay èd nan zafè asirans pou rezidan ki viktim inondasyon.  

 

“Moun Long Island konn gen plis nan lo move tan yo, men nou pa janm wè yon lapli tankou sa ki tonbe 

semèn sa,” te deklare Gouvènè Cuomo. “Nou pwomèt pou n fè tout sa ki posib pou nou ede Long Island 

rekanpe epi asire sila yo ki viktim inondasyon apre lavalas lapli sa y ap resevwa èd yo bezwen yo.” 

 

Anba lòd Gouvènè Cuomo, Divizyon Sekirite Enteryè ak Sèvis Ijans ap kowòdone ak otorite lokal pou 

detèmine kantite dega ki fèt nan zòn ki pi frape yo. Apre evalyasyon an, otorite pral detèmine kisa 

rezidan yo bezwen epi ki pwogram ki genyen ki ka ede yo ak bezwen sa yo. 

 

Anplis, Eta New York pral sponsorize yon Sant Sèvis Asistans nan Sitiyasyon Katastwòf ki gen ladann 

plizyè ajans nan Islip Town Complex, 401 Main Street, ak plizyè òganizasyon ak ajans tankou: American 

Red Cross; Biwo Sante Mantal; Depatman Sante; Sèvi Sosyal Lokal; Biwo Timoun ak Fanmi; Biwo Asistans 

Tanporè pou Andikape; ak Depatman Sèvis Finans. Sant sa se yon “Magazen yon sèl gichè” ki founi 

enfòmasyon ak resous pou sivivan katastwòf. 

 

Sant la ap louvri apati vandredi, 15 out soti midi rive 7 p.m. Sant la pral louvri tout wikenn sa soti 9 a.m. 

rive 6 p.m. epi lòt lendi jiska vandredi soti 9 a.m. rive 7 p.m. Lè ak jou fonksyònman yo ka chanje. 

Komisyonè DHSES Jerome M. Hauer te di konsa, “Kantite lapli ki tonbe sou Long Island se yon bagay ou 

pa ka kwè. Anpli nan kominote sa yo te fenk kòmanse gen yon vi nòmal apre dega devastatè Sipè 

Ouragan Sandy yo. Ekip anchaje rekiperasyon nou an pral kowòdone evalyasyon dega ak otorite Konte 

yo epi kontakte FEMA pou bay yo dènye enfòmasyon sou sitiyasyon an nan Long Island.” 

 

Gouvènè Cuomo anonse tou depwaman Sant Kòmann Mobil nan lòt kote sou Long Island pou ka 

kontinye bay asistans nan zafè asirans pou moun ki viktim inondasyon ki fenk fèt la. Jodi a, MCC a te bay 

plis pase 300 moun sèvis epi pral kontinye rete sou teren an jiska 8 p.m. 

 

Benjamin M. Lawsky, Sipè-entandan Sèvis Finans, te di konsa, “Genyen yon kantite etap pwopriyetè kay 

ak biznis ka fè pou ede espedye pwosesis reklamasyon asirans lan. DFS pral kontinye travay pou bay 

moun garanti y ap resevwa sekou yo gen dwa ak li a nan men konpayi asirans yo.” 

 

Reprezantan Depatman Sèvis Finans pral la nan MCC a nan adrès annapre yo: 

• Vandredi, 15 out soti 8 a.m. rive 8 p.m.  

Brookhaven Township: Brookhaven Town Hall South Parking Lot, One Independence 

Hill, Farmingville 

• Samdi, 16 out ak Dimanch, 17 out soti 9 a.m. rive 5 p.m.  

Babylon Township: Babylon Town Hall Parking Lot, 200 East Sunrise Highway, 

Lindenhurst 

 

Moun ki bezwen èd ki pa anmezi pou vizite Sant Kòmann Mobil la ka rele Liy Asistans Depatman an nan 

1-800-339-1759 pou mande èd ak pwoblèm asirans. DFS ap pwolonje lè fonksyònman pou liy asistans 

semèn sa, jodi a ak vandredi soti 8 a.m. rive 10 p.m. ak samdi ak dimanch soti 8 a.m. rive 4 p.m. 

 

Pi fò pwoblèm inondasyon sou otowout Eta a rezoud epi tout wout yo ouvri. De vwa adwat sou Ocean 

Parkway nan Vil Oyster Bay Beach ap kontinye rete louvri pandan ekip reparasyon ap travay pou repare 

dega ki te koze lè dlo inondasyon te minen wout la. Anplis, vwa nan direksyon nò sou bò dwat sou 

Meadowbrook State Parkway nan False Channel rete fèmen pandan ekip reparasyon ap travay pou 

repare dega sou wout la nan kote sa. 

 

 

Resous pou Fanmi ak biznis viktim nan Negosyasyon yo ak konpayi asirans  

 

Gouvènè Cuomo te fè yon espoze tou jodi a sou resous ak konsèy pou fanmi ak biznis viktim kap 

negosye ak konpayi asirans yo. Resous ak konsèy sa yo gen ladann etap pou ede garanti reklamasyon yo 

trete san pèdi tan, ak tou enfòmasyon sou kijan pou yo depoze plent si yo pa kapab rezoud yon konfli ak 

konpayi asirans yo.  

Depoze reklamasyon yo vit -- Yo ankouraje pwopriyetè kay ki pèdi byen pou yo fè reklamasyon asirans 

nan konpayi asirans yo san pèdi tan apre yo fin fè pèt yo. Li enpòtan pou bay nimewo kontra polis 

asirans yo ak tout enfòmasyon ki itil pou pèdans la. Pou byen dokimante pèt la, pwopriyetè kay yo ta 

dwe fè foto oswa videyo ki montre limit pèdans yo anvan yo netwaye dega yo. 

 

Fè reparasyon ki nesesè yo sèlman - Pwopriyetè kay dwe pwoteje pwopriyete yo kont plis dega apre 

yon pèdans, men yo ta dwe fè reparasyon nesesè yo sèlman pou anpeche plis degaj nan pwopriyete, 

tankou kouvri fenèt ki kraze. Reparasyon pèmanan yo pa ta dwe fèt jiskaske konpayi asirans yo enspekte 

pèdans yo. 

 

Kenbe dosye negosyasyon avèk reprezantan konpayi asirans yo -- Pwopriyetè kay yo ta dwe kolabore 

nèt avèk konpayi asirans yo, epitou yo ta dwe konsève nan yon kaye pèsonèl tout konvèsasyon yo fè 

avèk reprezantan asirans lan, tankou non reprezantan an, ak lè ak dat tout koutfil oswa vizit. Yo ta dwe 

fè swivi alekri ak reprezantan yo pou dokimante sa yo konprann nan konvèsasyon yo ak reprezantan yo.  

 

Envantè byen - Bay konpayi asirans ou a yon envantè detaye ak bagay ak byen pèsonèl ki kraze nan chak 

pyès. Ajoute tout resi, kat kredi ouben lòt dokiman ki montre valè byen yo. 

 

Dega inondason - Yo fè pwopriyetè kay yo sonje dega inondasyon jeneralman garanti sèlman nan 

asirans pou inondasyon, ki se yon pwogram federal FEMA ap administre. Pwopriyetè kay ki gen asirans 

pou inondasyon epi ki gen domaj lakay yo akòz inondasyon yo ta dwe fè reklamasyon nan asirans sa. 

Anplis, pwopriyetè kay ta dwe tou pran tan yo pou byen li polis asirans yo pou asire yo konprann ki 

domaj ki kouvri epi nan ki sikonstans. Pou jwenn lòt enfòmasyon sou asirans inondasyon, tanpri vizite 

Sant Resous Asirans Inondasyon an sou sitwèb DFS la http://www.dfs.ny.gov/consumer/flood_info.htm.  

 

Kenbe resi w si w ale abite lòt kote pandan reparasyon yo. Si w bezwen ale abite lòt kote pou yon tan 

pandan kay ou ap repare, sere resi ak lòt dokiman sou depans ou nan moman sa. 

 

Enfòmasyon sou asirans pwopriyetè kay: Ou kapab jwenn lòt enfòmasyon nan Sant Resous pou 

Pwopriyetè Kay sou sitwèb Depatman Sèvis Finans lan nan: 

http://www.dfs.ny.gov/consumer/fileacomplaint.htm.  

